
А СЭРЦА ЗНОЎ ВЯДЗЕ Ў ДЗЯЦІНСТВА

Глядзяць у вочы незабудкі,
Казыча ногі мурава,
А мне так горка і самотна,
Што маёй вёсачкі няма.

Няма таго, што я любіла,
Сады быльнёгам зараслі,
Ды сэрца зноў вядзе ў дзяцінства –
Укленчыць роднае зямлі.

Схілю я галаву ў паклоне
І кожны кусцік абдыму,
Пагладжу белыя рамонкі –
Мой родны кут, цябе люблю.

Прыпеў:
Спяшу я ў свой куток дзяцінства,
З гаркавым смакам палыну
І рассыпаю, як маніста, -
Люблю, 
люблю, 
люблю, 
люблю.
 


